
kuchaytirib, IUK biosinteziga jalb etilgan fermentativ tizimlarning optimal ishlashini ta’minlaydi. Shuningdek, muhitning 
neytral pH qiymati (pH 7) hujayra ichki muvozanatini saqlab, biokimyoviy reaksiyalarning samarali kechishiga qulay 
sharoit yaratadi. Ozuqa muhitlari taqqoslab o‘rganilganda, GRM (pitatelniy) bulyoni tarkibidagi oson o‘zlashtiriladigan 
uglerod va azot manbalari, shuningdek, o‘sish omillari mavjudligi sababli IUK hosil bo‘lishi uchun eng maqbul muhit 
ekanligi aniqlandi. Natijada, 30 °C harorat, pH 7 va GRM bulyonidan iborat sharoitlar tanlab olingan shtammlar 
tomonidan IUK biosintezini intensivlashtiruvchi asosiy optimal parametrlar sifatida belgilandi.  

Xulosa qilib aytganda, Salkovskiy usuli asosida o‘tkazilgan sifat tahlillari natijasida Bacillus sp. shtammi indol-3-
sirka kislotasi (IUK) hosil qilish qobiliyati bo‘yicha boshqa izolyatlarga nisbatan yuqori faollik namoyon etishi aniqlandi. 
Shu asosda mazkur bakteriya tanlab olinib, unda IUK biosinteziga ta’sir etuvchi harorat, pH, ozuqa muhiti va ozuqa 
komponentlari kabi muhim muhit omillari kompleks ravishda o‘rganildi. Olingan natijalar Bacillus sp. shtammida IUK 
biosintezini optimallashtirish, uning fermentativ samaradorligini oshirish hamda ushbu mikroorganizmdan 
biotexnologik va agrobiologik maqsadlarda samarali foydalanish uchun mustahkam ilmiy-amaliy asos yaratadi.  

SAMARQAND VILOYATI SHAROITIDA DORIVOR IGIR (ACORUS CALAMUS L.) 
O‘SIMLIGINING  TARQALISHI  

 
Annotatsiya. Oddiy igir – Acorus calamus L. Igirdoshlar – Acoraceae oilasiga mansub ko‘p yillik o‘t o‘simlik bo’lib, 

Zarafshon daryosidan to’yinadigan Qorasuv kanali bo‘ylarida (Tayloq va Urgut tumanlari huddudlariga tog’ri keladi) 
tarqalgan oddiy igirni ildizpoyasidan xushbo’y hid taratib ildizida 5 % gacha efir moylari saqlaydi. Shu sababli 
tabobatda oshqozan ichak kasalliklari va teri kasalliklarini davolashda keng foydalinib kelinmoqda. 

Kalit so’zlar. Tarnovsimon, qirrali, so’ta, gulqo’rg’on, silindrsimon, xomashyo, muhofaza, ildizpoya,  xushbo’y, 
dizenfeksiyalovchi, efir moy, akorin achchiq glikozidi, kraxmal, smola, alkaloid, oshlovchi. 

 
Аннотация. Игорь обыкновенная - *Acorus calamus* L. Это многолетнее травянистое растение, 

принадлежащее к семейству ивовых (Acoraceae), распространенное вдоль канала Карасу, питаемого рекой 

Зарафшан (соответствующее Тайлакскому и Ургутскому районам), имеет ароматный корневище и 
содержит до 5% эфирных масел. По этой причине он широко используется в медицине для лечения 
желудочно-кишечных и кожных заболеваний. 

Ключевые слова. Желобчатый, ребристый, початок, околоцветник, цилиндрический, сырьевой, 
защитный, корневище, ароматический, дезинфицирующий, эфирное масло, горький гликозид акорин, 
крахмал, смола, алкалоид, дубильный 

 
Abstract. Acorus calamus L. is a perennial herbaceous plant belonging to the Acoraceae family, distributed along 

the Qorasuv canal fed by the Zarafshan River (corresponding to the Tayloq and Urgut districts). Therefore, it is widely 
used in medicine for the treatment of gastrointestinal and skin diseases. 

Keywords. Grooved, ribbed, cob, perianth, cylindrical, raw material, protection, rhizome, fragrant, disinfectant, 
essential oil, acorine bitter glycoside, starch, resin, alkaloid, tanning agent. 
 

Kirish. Oddiy igir – Acorus calamus L. Igirdoshlar – Acoraceae oilasiga mansub ko‘p yillik o‘t o‘simlik (1-rasm). Suv 
bo‘yi o‘simligi hisoblanib, tabiiy sharoitda tinch oqadigan daryolar, ko‘l, soyliklar hamda hovuzlar bo‘ylarida yer oski 
qismi suvga botgan holda qalin qoplam hosil qilgan holda o‘sadi. Ildizpoyasi 1,5 metrgacha uzunlikda, gorizontal 
joylashgan, sudralib o‘suvchi, shoxlangan va ko‘p ildizli, yo‘g‘on bo‘lib, ustki tomoni qo‘ng‘ir yoki yashil-sarg‘ish tusli. 
Ildizpoyaning yuqori tomonidan barg to‘plamlari o‘sib chiqqan.  

Bargi chiziqsimon yoki qilichsimon, uzunligi 60-120 sm, tekis qirrali va parallel tomirlangan. Poyasi yashil, tik 
o‘suvchi, shoxlanmagan, uch qirrali, bargsiz, bir tomoni tarnovsimon, ikkinchi tomoni esa o‘tkir qirrali.  

Poyada ikki jinsli so‘taga to‘plangan sariq gular bo‘ladi. So‘ta silindrsimon-konusga o‘xshash bo‘lib, uzunligi 4-12 
sm. Gul to‘plami so‘ta yonidan 50 sm uzunlikda o‘rovchi (qinli) barg chiqadi. Gulqo‘rg‘oni ko‘rimsiz, oddiy, olti bargli, 
otaligi oltita, onalik tuguncha uch xonali, yuqorida joylashgan.  

 

  
1-rasm. Oddiy igir (umumiy ko‘rinishi va gullagan tupi (so‘tasi)) 

 
Gul formulasi: P3+3A6G(3). Mevasi cho‘zinchoq, ko‘p urug‘li, qizil ho‘l meva. Ildizpoya va bargi hidli, mayda ildizlari 

hidsiz. May oyidan boshlab, iyulgacha gullaydi. 
Tadqiqotlarimiz natijalari tahlili. Oddiy igirni Samarqand viloyatining Urgut (N-39.4993: E-67.3381), Tayloq (N-

39.5633: E-67.1328) tumanidagi ayrim zovurlar, ko‘llarda, Qorasuv kanali bo‘ylarida, tarqalishi ma’lum bo‘ldi (1-xarita). 
Bundan tashqari ushbu tumanlarda ba’zi xonadonlar atrofidagi ariq, anhorlar atrofida kishilar tomonidan maxsus 
ekilgan. Undan mahalliy aholi oshqozon ichak, turli shamollash, teri kasalliklarini davolashda keng foydalanib 
kelmoqda.  

Alohida muhofaza chora-tadbirlari ishlab chiqilmagan. Qadimdan xalq tabobatida ko‘plab kasalliklarni davolashda 
keng foydalanib kelingan, keyingi yillarda areali va soni keskin kamayib ketgan, respublikamiz farmatsevtika sanoati 
uchun kerakli xom ashyo zahirasi yaratilishi lozim bo‘lgan qimmatli dorivor o‘simliklardan hisoblangan dorivor igirni 
intensiv usulda vegetativ ko‘paytirish texnologiyasini ishlab chiqish hamda amaliyotga tadbiq etish muhim ahamiyatga 
ega. 

Oddiy igir (Acorus calamus L.) ning ilmiy nomi yunoncha so‘zdan olingan bo‘lib, “ko‘rimsiz”, “bezanmagan” degan 
ma’noni bildiradi. O‘simlik ushbu ta’rif bilan eramizdan oldingi III asrda Teofrast tomonidan ta’riflangan. Bu uning 
ko‘rimsiz, och yashil gulining ko‘rinishi bilan bog‘liq sifat.  

Oddiy igir dorivor va ziravor o‘simlik sifatida Dioskorid, Galen hamda Abu Ali ibn Sinoning ilmiy asarlarida keltirib 
o‘tilgan. Undan ham oldin bu o‘simlikdan ziravor sifatida foydalanishgani ma’lum bo‘lib, taomlarga o‘ziga xos xushbo‘y 
hid va mazali ta’m beradi. Birinchi marta bu o‘simlik Qadimgi Rim va Gretsiyaga SHarqdan qurilgan holda kirib kelgan. 
Gippokrat oddiy igirni qimmatbaho noyob dorivor o‘simlik sifatida ta’riflagan. O‘rta asrlarda o‘simlikni shu holatda 
Istanbul orqali Evropaga o‘tkazilgan. 1574 yilda Turkiyadagi avstriyalik elchi uni Vena botanika bog‘idagi botanik 
Klauziusga jo‘natadi. Keyinchalik bu o‘simlik ushbu bog‘da ekib ko‘paytirilgan. Rossiya hududiga bu o‘simlikni mo‘g‘il-
tatar bosqini davrida olib kelingan deb hisoblashadi. Shu sababdan Oddiy igirni yana “tatar ko‘kati” deb ham yuritiladi. 
Sharqdan Evropaga olib o‘tilgan igir Evropaning G‘arbiy va Sharqiy mintalarining mo‘tadil iqlimiga moslashib, tezda 

keng tarqalgan. Biroq, o‘simlikning vatani hisoblangan Hindiston va Xitoyda tarqalgan changlantiruvchi hasharotning 
Evropa mintaqasida uchramaganligi, uning o‘zidan changlanish xususiyatni mavjud emasligi bu o‘simni faqat vegetativ 
ko‘payish orqali keng tarqalginini ko‘rsatadi. 

 
1-xarita. Oddiy igirning tarqalish areali 

 
Oddiy igirning quritilgan ildizpoyasi Yaqin Sharqda bundan 4000 yil oldin ziravor o‘simlik sifatida keng 

foydalanilgan.Dioskoridning ta’kidlashicha, eng yaxshi igirning xom-ashyosi oq rangli, zich, ezilmagan, g‘ovak 
bo‘lmagan, to‘liq, xushbo‘y hidga ega bo‘ladi. Abu Ali ibn Sino bu o‘simlikni tozalovchi sifatida jigar va oshqozon 
kasalliklarida, siydik haydovchi vosita sifatida foydalangan. Uning shirasini ko‘zning shox pardasini mustaxkamashda 
tavsiya etgan. 

O‘rta asrlarda igirdan yaxshi dezinfeksiyalovchi vosita sifatida qorin tifi, xolera, gripp kasalliklarining 
epidemiyasida qo‘llanilgan. Bundan tashqari uning kukuni yiringli yaralarda ishlatilgan. 

XVIII asrda rus tabiblari shunday yozishadi: “Igir, suvdagi jannat o‘ti..... . U tashqi tomoni qizg‘ish, barmoq 
kattaligida, engil, ko‘plab bo‘g‘inlarga ajralgan, tolalar bilan qoplangan va nozik, xushbo‘y hidli bo‘lib, o‘zida ko‘p 
miqdorda moy va uchuvchan tuzlar saqlaydi”. 

Bugungi kunda tibbiyotda igirdan foydalanish chegaralangan. Undan asosan ishtaha ochuvchi, ovqat hazm 
qilishni yaxshilovchi, ba’zida markaziy asab tizimini tetiklashtiruvchi vosita sifatida qo‘llanilayapti. 

Oddiy igir ildizpoyasi tarkibida 5 % gacha efir moylari saqlaydi, u efir moylarning tarkibida seskviterpenlardan 
azaron, 10 % gacha β-kalamin, kalaminon, kalamendion, kalamendiol, izokalamendiol, seskviterpenli spirt, kalameol, 
bundan tashqari 7 % gacha D-kamfen, 8,7 % gacha D-kamfora, 3 % gacha borneol, evgenol, metilevgenol, kariofillen, 
elemen, kurkumen, proa, zulen, akoron, izoakoron, akolamon, kalaren, neokaron, sirka va valeriana kislotalari, 
fitonsidlar aniqlangan (Marongiu, Bruno, 2005). 

Oddiy igirning efir moylari sariq yoki to‘q kulrang suyuqlik bo‘lib, xushbo‘y hidli va xushta’m-achchiq ta’mga ega. 
Efir moylarining asosiy komponenti azaron hisoblanib, ikki izomerli: β-azarona (sis) i α-azarona (trans) bo‘ladi. Ularning 
efir moylaridagi umumiy miqdori 10 % ni tashkil etadi. Bundan tashqari igir ildizpoyasidan o‘simlik uchun 
ixtisoslashgan achchiq glikozid akorin, akoretin, lyuseonion glikozid, kalmin alkoloidi oshlovchi moddalar (katexinin 
tanninlari), qatron, shilliq modalar, akor kislotasi, askorbin kislota (150 mg % gacha), palmitin kislota, kraxmal (20 % 
gacha), xolin, vitaminlar, 1,2-1,9 mg % yod uchraydi. O‘simlikdagi maxsus hidni azarin aldegid beradi. 

Igirning ildizpoyasidan 3 makro va 25 mikroelementlar aniqlangan (Gurev va boshqalar, 2003). 
O‘simlikning ildizpoyasi tarkibidagi efir moyi va achchiq glikozid akorin dastlab ta’m sezuvchi retseptorlarga ta’sir 

etadi, ishtahani ochadi, ovqat hazm qilish jarayonini yaxshilaydi hamda oshqozon osti bezi faoliyatini oshirib, undan 
shira ajralishini kuchaytiradi (Tavlinova, 2002). Igirning ildizpoyasi shamollashlarga qarshi, yaralarni tuzalishini 
tezlashiruvchi, og‘riq qoldiruvchi, tinchlantiruvchi vosita sifatida ham ishlatiladi. Igir yurak faoliyatini yaxshilaydi, miya 
qon-tomirlarini mustahkamlaydi, xotirani yaxshilaydi va ko‘rish o‘tkirligini oshiradi.  

O‘simlikdan olingan preparatlar tarkibidagi terpeniodlar (proazulen, azaron) spazmolitik ta’sir ko‘rsatib 
bakteriostatik va shamolashlarga qarshi xususiyat namoyon etishi tajribalarda aniqlangan. Igir tarkibidagi galenli 
shakllar o‘t pufagi qisqarishiga ijobiy ta’sir etadi, o‘t ajralishini va diurez jarayoni yaxshilaydi. 

Igir ildizpoyasidan tayyorlangan kukun «Vikalin», «Vikair» kabi dori preparatlari tarkiibga kiradi. Igir moyi buyrak, 
siydik yo‘li va o‘t yo‘llaridagi toshlarni haydashda qo‘llaniladigan «Enatin», «Olimetin», «Rovatin» va «Rovaxol» dori 
preparatalarining asosiy komponentlari hisoblanadi (Taran, Ladan va boshq., 1993). Igirning ildizpoyasi veterinariya 
amaliyotida keng foydalaniladi, u oziqaviy ahamiyatga ham ega (Bagdonaite, 1963).  

Koreya xalq tabobatida igirdan tetiklashtiruvchi va aromatik oshqozon vositalari, bundan tashqari distoniyada, 
xotira susayganda, ko‘rish o‘tkirligi pasayganda, surunkali gastritda, qorin og‘riganda, ishtaha yo‘qolganda, 
kardionevrozlarda, revmatik artritlarda ishlatiladi. Xitoy tabobatida epilepsiyada, revmatizmda, issiq tushiruvchi va 
bakteriotsid ta’sirga ega vosita, xolerada, eshitishni yaxshilashda foydalaniladi. Hind tabobatida esa tuberkulyoz 
tayoqchalarini o‘ldiruvchi sifatida, tibet tabobatida oshqozon yarasi, gastroenteritni davolashda qo‘llaniladi. Bolgar 
tabobatida kamqonlikda, buyrak, jigar, o‘t pufagi, oshqozon kasalliklarda keng foydalaniladi. 

Oddiy igir kuchaladoshlar oilasiga mansub ko‘p yillik o‘t. Tibbiyotda ildizpoyasi ishlatiladi. Tarkibida efir moyi, 
akorin achchiq glikozidi, ko‘p miqdorda kraxmal, smola, alkaloid, oshlovchi va boshqa moddalar bor. Dori preparatlari 
(kukuni va damlamasi) xushbo‘y achchiq vosita sifatida ishtaha ochish, ovqatni yaxshi hazm qilish uchun, ba’zan 
buyrak, jigar va o‘t pufagi kasalliklarida siydik va o‘t haydovchi vosita sifatida qo‘llaniladi. Oddiy igir ildizpoyasi achchiq 
so‘rma (nastoyka) va me’da-ichak kasalliklarida ishlatiladigan dorivor choylar – yig‘malar, Zdrenko yig‘masi, me’da, o‘n 
ikki barmoqli ichak yarasi va boshqa kasalliklarda qo‘llaniladigan «Vikalin», «Vikair» va «Olimetin» preparatlari 
tarkibiga kiradi. 

KАNОP O‘SIMLIGIDAN TOLA CHIQIMI 
 

Annotatsiya 
Mazkur maqolada Respublikamiz sharoitida kanop o‘simligini tola olish maqsadida turli mamalakatlardan 

keltirilgan urug‘larini ekib, parvarishlangan navlaridan tola olish jarayonini o‘rganish bo‘yicha olib borilgan tadqiqot 
natijalari keltirilgan. Unda Toshkent viloyatining tipik bo‘z tuproqlari sharoitida parvarishlangan turli kanop navlaridan 
olingan tola bayon etilgan bo‘lib, eng yuqori tola chiqimi O‘zbekistonda yaratilgan “K-354” navida 65 % ni tashkil etgan 
va u boshqa kanop navlariga nisbatan 0,6-20,6 % gacha ko‘p ekanligi kuzatilgan.  

Kalit so‘zlar: kanop, ekish, rivojlanish bosqichlari, ko‘k po‘stloq, ivitish, tola chiqimi, “K-247”, “K-354”, “K-4”, “K-
118”,  “K-94”,   “K-124”, “K-39”,    “K-10”, “K-220” va “K-1” navlari.  

 
ВЫХОД ВОЛОКНА ИЗ КЕНАФА 

Аннотация 
В данной статье представлены результаты исследования процесса получения волокна из сортов 

кенафа, выращенных в нашей республике, путем посева семян, привезенных из разных стран. Описано 
волокно, полученное из различных сортов кенафа, выращенных на типичных серых почвах Ташкентской 


